
O‘ZBEKISTONDA AYOLLARNI 
TADBIRKORLIK FAOLIYATINI 
MOLIYALASHTIRISHDA BANK 
KREDITLARINING ROLI

Saidova Subhinigor Azizovna
TDIU “Bank ishi va investitsiyalar” kafedrasi 2-kurs tayanch doktoranti

Annotatsiya: Maqolada respublikamizda ayollar tadbirkorligini rivojlantirishda bank kreditlarining ahamiyati yoritilgan. Shu 
bilan birga, bu jarayondagi mavjud muammolar, ularni bartaraf etish yo‘llari, ayollar tadbirkorligini moliyaviy qo‘llab-quv-
vatlash bo‘yicha amaldagi mexanizmni takomillashtirish yo‘nalishlari yoritilgan.

Kalit so‘zlar: ayollar tadbirkorligi, imtiyozli kreditlar, oilaviy tadbirkorlik, kreditlash, kredit riski, kafolat fondi, garov ta’minoti, 
kredit tarixi, foiz stavkasi.
Abstract: The state emphasizes the importance of bank loans in the development of women’s entrepreneurship in our 
republic. At the same time, existing problems in this process, ways to eliminate them, and directions for improving the 
operation of the international financial support for women’s entrepreneurship have been identified.

Key words: women’s entrepreneurship, easy credit, family business, credit, credit risk, guarantee fund, mortgage, credit 
history, interest rate.
Аннотация: В статье подчеркивается значение банковских кредитов в развитии женского предпринимательства в 
нашей республике. При этом выделены существующие проблемы в этом процессе, пути их устранения, направ-
ления совершенствования действующего механизма финансовой поддержки женского предпринимательства.

Ключевые слова: женское предпринимательство, льготное кредитование, семейный бизнес, кредитование, кре-
дитный риск, гарантийный фонд, залог, кредитная история, процентная ставка.

K I R I S H
Respublikamizda xotin-qizlarning bandligini ta’minlash, davlat va jamiyat boshqaruvidagi o‘rni va nufuzini 

oshirish, ularning o‘z salohiyatini namoyon etishlari uchun sharoitlar yaratish, gender tenglik, oila, onalik va 
bolalikni himoya qilish borasidagi izchil chora tadbirlar amalga oshirilmoqda.

Xususan, 2022-2026-yillarga mo‘ljallangan Yangi O‘zbekiston taraqqiyot strategiyasida  [1] yaqin va o‘rta 
istiqbolda O‘zbekistonning taraqqiyot tendensiyalari, davlat va jamiyat hayotining barcha jabhalarini kompleks 
rivojlantirish yo‘nalishlari aniq belgilab berilgan.

Davlatimiz rahbari ta’kidlaganidek, “Inson qadri uchun” tamoyilini barcha islohotlarimizning bosh mezoni 
sifatida belgiladik. “Davlat – inson uchun” degan ezgu g‘oyani hayotga tatbiq etish maqsadida 2022-2026-yil-
larga mo‘ljallangan Yangi O‘zbekistonning taraqqiyot strategiyasini  [1] bevosita xalqimiz bilan maslahatlashib, 
odamlarimizning fikr va takliflari asosida ishlab chiqdik”. Shu o‘rinda ta’kidlash joizki, Taraqqiyot strategiya
sining 69-maqsadi “Xotin-qizlarni qo‘llab-quvvatlash, ularning jamiyat hayotidagi faol ishtirokini ta’minlash”ga 
qaratilgan. Unda, jumladan:

2022–2026-yillarda xotin-qizlarning mamlakat iqtisodiy, siyosiy va ijtimoiy hayotining barcha jabhalarida 
faolligini oshirish bo‘yicha Milliy dastur hamda uni 2022–2023-yillarda amalga oshirishga qaratilgan kompleks 
chora-tadbirlar rejasini tasdiqlash;

●	 xotin-qizlarning ta’lim olishiga qo‘shimcha shart-sharoitlar yaratish, ilm-fan sohasida ayollarning o‘rnini 
yanada oshirish;

●	 xotin-qizlar o‘rtasida biznes ko‘nikmalarini shakllantirish bo‘yicha bepul o‘quv amaliy kurslarini tashkil 
etish, imtiyozli kreditlar va lizing ajratish, xotin-qizlarni ishga jalb qilgan holda kooperatsiya usulida tad-
birkorlikni yo‘lga qo‘yish;

●	 “Ayollar daftari”ga kiritilgan va jarrohlik amaliyotini o‘tkazish lozim bo‘lgan xotin-qizlarning tibbiy muolaja 
xarajatlarini qoplab berish;

hamda orttirilgan tajribadan kelib chiqib, “Ayollar daftari”ni yuritish orqali xotin-qizlar muammolarini 
tizimli ravishda hal etish va ularni ijtimoiy qo‘llab-quvvatlash bo‘yicha tartibi hamda “Ayollar daftari”ga 
kiritilgan xotin-qizlarni qo‘llab-quvvatlash jamg‘armasi to‘g‘risidagi namunaviy nizom loyihalarini ishlab 
chiqish kabi vazifalar ko‘zda tutilgan.

Sir emaski, mamlakatimizda oxirgi besh yil mobaynida xotin-qizlar tadbirkorligini qo‘llab-quvvatlashga doir 
o‘ndan ortiq me’yoriy-huquqiy hujjatlar qabul qilindi [2]. Buning natijasida 2023-yilning 1-yanvar holatiga tad-
birkor ayollar rahbarligidagi kichik korxona va mikrofirmalar o‘ttiz to‘qqiz mingdan oshgan [4].

O‘zbekistonda bugungi kunda mamlakat aholisining 17 mlndan ziyod qismini xotin-qizlar tashkil etadi, tad-
birkorlikda ayollarning ulushi esa kichik biznes vakillari umumiy sonining 25 foiziga teng. Ushbu yo‘nalish oldida 
turgan ustuvor vazifalardan biri tadbirkorlik subyektlari o‘rtasida xotin-qizlar ulushini 40 foizga yetkazishdir. 
Buning uchun qulay sharoitlar yaratilmoqda, bu borada ko‘plab ishlar amalga oshirildi [5].

M A V Z U G A  O I D  A D A B I Y O T L A R  T A H L I L I
Xorijlik iqtisodchi olimlardan E.Giddens, G.Sillaste, T.Parsonning ilmiy ishlari ayollar tadbirkorligining rolini 

oshirish bo‘yicha ilmiy nazariy yondashuvlarni shakllantirishgan.
Rossiyalik olimlardan Kolobova  A.Ye. [6], Pinkovetskaya Yu.S.[7], Utkina N.Yu. [8], kabilarning ilmiy ishlari 

ayollar tadbirkorligini rivojlantirish masalalariga qaratilgan.
O‘zbekistonda ayollar tadbirkorligini rivojlantirish masalalari Annayeva N.R.  [9] ning dissertatsiyasidagi 

ayollarning ijtimoiy-siyosiy jarayonlardagi, xususan, tadbirkorlikdagi faolligi masalalari ma’lum darajada nazariy 
ahamiyat kasb etgan, Aripov O.A.  [10], X. Abduramanov, Sh. Zokirov  [11] va boshqalarning ilmiy ishlarida ham 
atroflicha o‘rganilgan.

Biroq respublikamizda ayollar tadbirkorligini rivojlantirishda ba’z muammolarning mavjudligini mazkur ilmiy 
mavzuda tadqiqotlar olib borishning dolzarbligini asoslab beradi.

T A D Q I Q O T  M E T O D O L O G I YA S I
Ushbu maqolaning nazariy va uslubiy asosi sifatida umumiqtisodiy adabiyot hamda ilmiy maqolalar, iqti-

sodchi olimlarning ilmiy ishlari, ayollar tadbirkorligini rivojlantirishni takomillashtirishda olimlar va soha vakil-
larining iqtisodiy qarashlari, ularning fikr-mulohazalarini tahlil qilish, ekspert baholash, jarayonlarni kuzatish, 
iqtisodiy hodisa va jarayonlarga tizimli yondashuv, muallif tajribalari bilan qiyosiy tahlil o‘tkazish orqali tegishli 
yo‘nalishlarda xulosa, taklif va tavsiyalar berilgan. Mavzuni o‘rganish jarayonida umumiqtisodiy usullar bilan 
bir qatorda ma’lumotlarni tizimlash bo‘yicha maxsus yondoshuvlar, ya’ni taqqoslash, nazariy va amaliy materi-
allarni jamlash hamda tizimli tahlil kabi usullar qo‘llanilgan.

T A H L I L  V A  N A T I J A L A R
Xotin-qizlarni tadbirkorlik faoliyatiga jalb etish maqsadida O‘zbekiston Respublikasi Prezidentining 2022-

yil 7-martdagi PF-87-son qaroriga asosan tadbirkor ayollarga ajratiladigan subsidiyalar miqdorini 7 million 
so‘mdan 10 million so‘mgacha oshirish ko‘zda tutilgan [3]. Ushbu subsidiya biznesni boshlash va biznes yuritish 
uchun zarur bo‘lgan asbob-uskunalar va asboblarni sotib olish uchun beriladi [12].

Respublikamizda xotin-qizlar tadbirkorligini rivojlantirishda birinchi navbatda ijtimoiy muhofazaga muhtoj, 
og‘ir sharoitda yashayotgan, vaqtincha ishsiz, ayol-qizlarni tadbirkorlikka jalb etish masalasiga alohida e’tibor 
qaratilmoqda.

Mamlakatimizda har yili “Tadbirkor ayol” xalqaro ishbilarmon ayollar assotsiatsiyasi tomonidan 19-noyabr 
– Xalqaro ayollar tadbirkorligi kuniga bag‘ishlab “Ayollar tadbirkorligi haftaligi” o‘tkazib kelinmoqda. Ushbu tash-
abbus 144 mamlakatda keng nishonlanadi.

Ma’lumot o‘rnida aytish joiz “Tadbirkor ayol” xalqaro ishbilarmon ayollar assotsiatsiyasi 1991-yilda tashkil 
topgan. Bugungi kunda 17 mingga yaqin a’zosi, 73 ta hududiy bo‘limi, 200 dan ortiq trenerlari mavjud. Assot-
siatsiya tomonidan 9 oyda mamlakatimizning eng chekka hududlaridagi 10 ming nafardan ziyod ayollar tadbir-
korlik asoslari bo‘yicha treninglarda ishtirok etgan, 9 mingdan ortiq ayol ish bilan ta’minlangan. Assotsiatsiya 
ko‘magida 1 ming 547 nafar ayol 22 milliard 700 million so‘m miqdorida kredit olgan. Loyihalar doirasida grant 
egalariga kreativ biznes-rejalarini amalga oshirish uchun 154 ming AQSH dollari ajratilgan. Bugungi kunga 
kelib assotsiatsiyaning hududiy bo‘linmalari soni 73 taga yetgan [13].

Lekin shu bilan birga ayollar tadbirkorligini moliyalashtirish masalalarida ba’zi muammolar mavjud. Jum-
ladan, ayol-qizlarning moliyaviy savodxonligining pastligi, moliyalashtirishda ta’minotning yetishmasligi, biznes 
rejalarni puxta ishlab chiqishda tajribaning yetishmaslishi va h.k. (1-rasm).

1-rasm: Ayollar tadbirkorligini rivojlantirish bilan bog‘liq muammolar1

Kutilayotgan ijtimoiy qarashlarga qarshi kurashish. Ba’zi toifadagi jamoatchilik vakillari ayol rahbarlarning 
samarali boshqaruvchi ekanligini tan olishni xoxlashmaydi. Shu bilan birga ayollar tadbirkorligi moliyalashtir-
ishda ta’minotning yetishmasligi natijasida kerakli mablag‘ni ola olmaslik holatlarining mavjudligi;

Jamoatchilik ma’qullashini kutish. Ayollar oilasi va jamoatchilik ularning biznes g‘oyalarini ma’qullashini 
xohlashadi, ularning tashabbuslarini tanqid qilishsa, bo‘lajak tadbirkor ayolning potensialiga ishonchsizlik bildi-
rish oila va biznes o‘rtasida katta to‘siq bo‘lib hisoblanadi.

Muvaffaqiyatsizlikdan qo‘rqish, xavfsirash. Ayollarda tadbirkorlikni boshlashda o‘ziga bo‘lgan ishonch-
ning yetishmasligi oqibatida biznes g‘oyalarni amalga oshirishga katta g‘ov bo‘lib turadi. Ko‘pincha biznesda 
ayollarning shaxsiy fazilatlariga kam e’tibor berishlari biznes darajasini pasaytiradi.

Yuqorida keltirilgan vazifalarni va muammolarni ya’ni ayollar bandligini ta’minlash, ularning tadbirkorlik 
faoliyatini qo‘llab-quvvatlash va bu borada duch kelayotgan muammolariga yechim topishda, tijorat banklari
ning roli ham alohida ahamiyat kasb etadi.

Biroq, ayollar tadbirkorligini bank kreditlari hisobiga moliyalashtirishda ham ba’zi ichki va tashki muam
molar mavjud.

Ayollar tadbirkorligiga bank tomonidan kredit ajratishdagi tashqi muammolarga:
●	 moliya institutlari tomonidan kichik biznes subyektlariga ajratiladigan kreditlar bo‘yicha foiz stavkalari 

yuqoriligi;
●	 kreditni so‘ndirish muddati qisqaligi.
Kredit olishni qiyinlashtiradigan ichki muammolarga:
●	 ayollar tadbirkorligi uchun taklif qilinayotgan kreditlarning cheklanganligi;
●	 ayollar tadbirkorligini kreditlashda raqobat bozori mavjud emasligi;
●	 ayollar tadbirkorligi faoliyatining miqyosi kichikligi, uning holatini baholash qiyinligi;
●	 kredit olish uchun biznes-reja tayyorlash sifati;
●	 kredit tarixi mavjud emasligi va boshqalar misol bo‘ladi.
Bugungi kunda respublikamizda faoliyat yuritayotgan kredit tashkilotlari tomonidan “Xotin-qizlarni tadbir-

korlikka jalb qilish va ularni qo‘llab-quvvatlash” uchun ajratiladigan imtiyozli kreditlar ajratilmoqda. Imtiyozli 
kreditlar yillik 14 foiz stavkada 3 oydan 6 oygacha bo‘lgan imtiyozli davr bilan 3 yilgacha muddatga:

Jismoniy shaxs sifatida tadbirkorlikni amalga oshiruvchi xotin-qizlarga 33 million so‘mgacha bo‘lgan 
miqdorda (garov ta’minotisiz);

Xotin-qizlar rahbarligidagi tadbirkorlik subyektlariga: 225 million so‘mgacha bo‘lgan miqdorda ajratiladi 
(Qonunchilikda belgilangan garov ta’minot turlarini taqdim etgan holda);

Kreditlar yagona elektron onlayn platforma (oilakredit.uz) orqali to‘liq raqamlashgan holda ajratilishi yo‘lga 
qo‘yilgan.

1	 Rasm muallif tomonidan ishlangan.

S1-jadval: Jismoniy shaxslarga ajratilgan kreditlar turlari qoldig‘i to‘g‘risida ma’lumot, mlrd. so‘mda [14]

Ko‘rsatkich nomi 01.12.2022 -y. 01.12.2023-y. O‘zgarishi (foizda)
Jami kredit qoldig‘i 382 078 465 493 22%
Jismoniy shaxslarga ajratilgan kredit kredit qoldig‘i 97 698 146 709 50%
Ipoteka kreditlari 45 183 57 265 27%
Mikroqarzlar 14 382 23 660 65%
Iste’mol kreditlari 22 047 43 865 99%
Ta’lim kreditlari 1 830 4 701 157%
Tadbirkorlikni rivojlantirish uchun ajratilgan kreditlar 14 229 17 055 20%
Boshqa kreditlar 29 163 470%

Keltirilgan jadval ma’lumotlari tahlilidan jismoniy shaxs sifatida tadbirkorlikni rivojlantirish uchun ajratilgan 
kreditlar salmog‘i 01.12.2022-yilda 14 229 mlrd. so‘mga teng bo‘lgan bo‘lsa, 01.12.2023-yilda 20 foizga ortib 
17 055 mlrd so‘mni tashkil qilgan. Bu ham respublikamizda ayollar tadbirkorligini rivojlantirishda bank kreditla-
rining ortib borayotganini izohlaydi.

2-jadval: Kichik tadbirkorlik subyektlariga hamda aholiga tadbirkorlik faoliyatini amalga oshirish maqsadlari 
uchun ajratilgan kreditlar (asosiy yo‘nalishlar bo‘yicha [15] mlrd. so‘m)

Asosiy yo‘nalishlar 2022-yil 2023-yil
Barcha moliyalashtirish manbalari hisobidan ajratilgan kreditlar, jami 69 770,3 68 961,6
Ajratilgan mikrokreditlar 15 404,7 15 722,1
Oilaviy tadbirkorlikni rivojlantirish dasturlari doirasida
shundan: Aholiga tadbirkorlik faoliyatini amalga oshirish uchun

9 893,3
9 094,4

9 198,2
8 860,1

Xizmat ko‘rsatish va servis sohasini rivojlantirishga 11 513,3 8 542,0
Tadbirkor ayollarni qo‘llab quvvatlashga 9 402,5 8 892,4
Xorijiy kredit liniyalari hisobidan (mln. AQSh dollari) 1 531,3 1 099,1

Keltirilgan ikkinchi jadval ma’lumotlaridan kichik tadbirkorlik subyektlariga hamda aholiga tadbirkorlik faoli-
yatini amalga oshirish maqsadlari uchun ajratilgan kreditlar dinamikasi tahlili keltirilgan. Jadval ma’lumotlaridan 
ajratilgan mikrokreditlar salmog‘i 2022-yilga nisbatan 2023-yilda ortgan. Barcha boshqa sohalarda shu jihatdan, 
tadbirkor ayollarni qo‘llab quvvatlashga ajratilgan kreditlar ham pasayib borish tendensiyasi kuzatilgan. Buning 
asosiy sababi sifatida oilaviy tadbirkorlik, tadbirkor ayollarni qo‘llab quvvatlashga ajratilgan kreditlarning qay-
tishidagi muammolarni, garov ta’minotining yetishmasligi kabi muammolarni keltirishimiz mumkin.

X U L O S A
Tadqiqot natijalari shuni ko‘rsatadiki, ayollarning tadbirkor sifatida rivojlanishida kredit tashkilotlari 

tomonidan ko‘rsatilayotgan moliyaviy xizmatlar va kredit mahsulotlari ko‘lamining kengligi, tadbirkor ayollarning 
biznes rejani ishlab chiqishdagi bilim va ko‘nikmalarini, shuningdek, ularning moliyaviy savodxonlik darajasini 
oshirish muhim ahamiyatga ega. Aynan moliyalashtirish imkoniyatlarining kengligi ayollar tadbirkorligini rivoj
lantirish uchun iqtisodiy imkoniyatlarni ochib beradi.

Bozor munosabatlarining rivojlanishi ayollarning tadbirkorlik bilan shug‘ullanishlariga keng imkoniyatlar 
yaratgan bo‘lsada, ayollar asosan kichik va o‘rta biznes bilan ko‘proq shug‘ullanadilar. Shu o‘rinda ta’kidlash 
joizki, tadbirkor ayollar asosan, kasanachilik, oilaviy tadbirkorlik, onlayn do‘kon, onlayn savdo, oziq-ovqat, qan-
dolat va xizmat ko‘rsatish sohalarida faoliyat olib borishmoqda.

Hozirgi kunda ayollar tadbirkorligi rivojlangan sohalar bu – ijtimoiy ahamiyatga molik biznes turi bo‘lib, 
mamlakatimizda iqtisodiyotning ijtimoiy-iqtisodiy sohada barqaror rivojlanishini ta’minlaydi.

Shuning uchun O‘zbekistonda ayollar tadbirkorligini rivojlantirishda bank kreditlarining rolini oshirish uchun 
yuqorida keltirilgan muammolarni ijobiy hal qilish bo‘yicha quyidagi takliflarni shakllantirdik.

O‘zbekistonda aholi umumiy sonining 48 foizini tashkil etayotgan mehnatga layoqatli ayollarga, birinchi 
navbatda, iqtisodiy jarayonlarda ishtirok etish, yetakchi, ixtirochi, yangilikka intiluvchi va ishbilarmon ayollarga 
iqtisodiy o‘sish va yangi g‘oyalarni hayotga tatbiq qilish imkoniyatini berish chora-tadbirlarini amalga oshirish, 
ayollar tadbirkorligining qonunchilik asoslarini yanada takomillashtirish bo‘yicha asoslantirilgan taklif va tavsi-
yalar ishlab chiqishga zamin yaratish zarur.

